КОМИ РЕСПУБЛИКАЛӦН ОЛАНПАС

«Коми Республикаын гражданалысь дзоньвидзалун видзан юкӧнын

ӧткымын мог йылысь» Коми Республикалӧн Оланпасӧ
 вежсьӧмъяс пыртӧм йылысь

Примитӧма Коми Республикаса 

Каналан Сӧветӧн                                                           2012 вося урасьӧм тӧлысь 16 лунӧ

1 статья. Пыртны  «Коми Республикаын гражданалысь дзоньвидзалун видзан юкӧнын ӧткымын мог йылысь» Коми Республикалӧн Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5348 ст.; 2009, 11№, 189 ст.; 2010, 24 №, 563 ст.; 2011, 14 №, 355 ст.) татшӧм вежсьӧмъяс:

1. Оланпаслӧн нимын да водзкывйын «юкӧнын» кыв вежны «гӧгӧртасын» кывйӧн.

2. 1 статья гижны тадзи:
«1 статья. Гражданалысь дзоньвидзалун видзан гӧгӧртасын Коми Республикаса оланпастэчас 
 Гражданалысь дзоньвидзалун видзан гӧгӧртасын Коми Республикаса оланпастэчас лӧсьӧдӧма Россия Федерацияса Оланподув серти, «Россия Федерацияын гражданалысь дзоньвидзалун видзан подувъяс йылысь» Федеральнӧй оланпас серти, мукӧд федеральнӧй оланпас да нормативнӧй инӧда акт серти да сійӧ артмӧ Коми Республикаса Оланподулысь, тайӧ Оланпасысь, Коми Республикалӧн мукӧд нормативнӧй инӧда актысь, кӧні видлавсьӧны гражданалысь дзоньвидзалун видзӧм йылысь юалӧмъяс.».

3. 2 статьяса нимын да гижӧдын  «юкӧнын» кыв вежны «гӧгӧртасын» кывйӧн.

4. 3 статьяын:

1) нимын, медводдза абзацын  да 2 пунктын  «юкӧнын» кыв вежны «гӧгӧртасын» кывйӧн;

2) 1 пункт гижны тадзи:

«1) примитны Коми Республикаын  гражданалысь дзоньвизалун видзан гӧгӧртасын Коми Республикаса оланпасъяс да мукӧд нормативнӧй инӧда актъяс, сы лыдын:

а) кодъяс урчитӧны социальнӧй отсӧг сетан мераяс медицина отсӧг котыртӧм кузя йӧзлы, кодъяс нёрпалӧны социальнӧй тӧдчанлуна висьӧмъясӧн да миянӧс кытшалысь йӧзлы ӧпаснӧй висьӧмъясӧн, да индӧм йӧзлы лекарство препаратъяс сетӧм кузя;

б) кодъяс урчитӧны социальнӧй отсӧг сетан мераяс медицинаын уджалысьяслы да фармацияын уджалысьяслы;».

5. 4 да 5 статьяяс гижны тадзи:
«4 статья. Коми Республикаын гражданалысь дзоньвидзалун видзан гӧгӧртасын Коми Республикаса Юралысьлӧн уджмогъяс
1. Коми Республикаын гражданалысь дзоньвидзалун видзан гӧгӧртасын Коми Республикаса Юралысьлӧн  уджмогъяс:

1) уполномочитӧм федеральнӧй олӧмӧ пӧртысь власьт органкӧд сёрнитчӧмӧн  пуктыны чинӧ да мездыны сыысь Коми Республикаса олӧмӧ пӧртысь власьт органса юрнуӧдысьӧс, коді збыльмӧдӧ Россия Федерацияса гражданалысь дзоньвидзалун видзан гӧгӧртасын уджмогъяс, кутшӧмъясӧс сетӧма Коми Республикаса канму власьт органъяслы нуӧдӧм вылӧ;

2) уполномочитӧм федеральнӧй олӧмӧ пӧртысь власьт органкӧд сёрнитчӧм серти вынсьӧдны  Коми Республикаса олӧмӧ пӧртысь власьт органъяслысь тэчассӧ, коді збыльмӧдӧ Россия Федерацияса гражданалысь дзоньвидзалун видзан гӧгӧртасын уджмогъяс, кутшӧмъясӧс сетӧма Коми Республикаса канму власьт органъяслы нуӧдӧм вылӧ;

3) котыртны сетӧм уджмогъяс олӧмӧ пӧртӧм кузя удж федеральнӧй оланпасъяс да Россия Федерацияса мукӧд нормативнӧй инӧда акт серти, а сідзжӧ нормативнӧй инӧда актъяс да мукӧд документ  серти, мый артыштӧма «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 15 статьяса 7 юкӧнӧн;

4) ас кадӧ сетны уполномочитӧм федеральнӧй олӧмӧ пӧртысь власьт органӧ урчитӧм форма серти сетӧм субвенцияяс видзӧм йылысь быд кварталса отчёт, уджмогъяс серти  сетӧм лицензияяс йылысь,  индылӧм дырйи торъя мога прогнознӧй петкӧдласъяс шедӧдӧм йылысь  юӧръяс, Коми Республикаса канму власьт органъясӧн йӧзӧдӧм нормативнӧй инӧда актъяслысь  экземпляръяс сетӧм уджмогъяс кузя да мӧд сикас юӧр, мый артыштӧма уполномочитӧм федеральнӧй олӧмӧ пӧртысь власьт органлӧн нормативнӧй инӧда актъясӧн;

5) нуӧдны «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 15 статьяса 8 юкӧнӧн артыштӧм федеральнӧй регистрлысь дінмуса сегмент да ас кадӧ сетны сэтысь юӧръяс уполномочитӧм федеральнӧй олӧмӧ пӧртысь власьт органӧ;

6) урчитӧм пӧрадок серти:

а)  примитны Коми Республика мутасын некоммерческӧй организация — медицинскӧя быть страхуйтан мутасса фонд котыртӧм йылысь, тайӧ кӧ абу, решение (водзӧ — мутасса фонд);

б) вынсьӧдны Медицинскӧя быть страхуйтан федеральнӧй фондкӧд сёрнитчӧм серти мутас фондӧн веськӧдлан тэчас (водзӧ — Федеральнӧй фонд);

в) индыны чинӧ да мездыны чинысь Федеральнӧй фондкӧд сёрнитчӧмӧн мутас фондса юрнуӧдысьӧс;

7) урчитӧм пӧрадок серти ас кадӧ сетны  Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт органӧ да Федеральнӧй фондӧ:

а) урчитӧм форма серти сетӧм уджмогъяс збыльмӧдӧм йылысь, сетӧм субвенцияяс видзӧм йылысь, торъя мога петкӧдласъяс шедӧдӧм йылысь (татшӧм петкӧдласъяссӧ кӧ урчитӧма) отчётносьт;

б) сетӧм уджмогъяс збыльмӧдӧм кузя Коми Республикаса канму власьт органъясӧн примитӧм нормативнӧй инӧда актъяс найӧс примитан лун бӧрын куим лун чӧжӧн;

в) страхуйтӧм йӧзлысь ӧтувъя регистр нуӧдӧм вылӧ колана юӧръяс (сы лыдын юӧр базаяс);

г) урчитӧм форма серти сетӧм уджмогъяс вӧчӧм кузя прогнознӧй петкӧдласъяс йылысь юӧръяс;

д) мукӧд юӧр, мый артыштӧма «Россия Федерацияын медицинскӧя быть страхуйтӧм йылысь» Федеральнӧй оланпасӧн да (либӧ) сы серти примитӧм Россия Федерацияса мукӧд нормативнӧй инӧда актӧн.

2. «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 15 статьяса 7 юкӧнлӧн 1 пунктын индӧм регламентъяс вынсьӧдтӧдз  Коми Республикаса Юралысь вермӧ  вынсьӧдны канму услугаяс сетан да канму удж збыльмӧдан  административнӧй регламентъяс сетӧм уджмогъяс юкӧнын, кодъяс оз вермыны паныд мунны Россия Федерацияса нормативнӧй инӧда актъяслы, вермӧны кутны сӧмын татшӧм актъясӧн артыштӧм корӧмъяс да дзескӧдӧмъяс гражданалысь инӧдъяс да вӧля олӧмӧ пӧртан юкӧнын, организацияяслӧн инӧдъяс да законнӧй интересъяс юкӧнын да кодъясӧс лӧсьӧдӧны канму услугаяс федеральнӧй олӧмӧ пӧртысь власьт органъясӧн сетан  да канму удж збыльмӧдан  регламентъяс дорӧ корӧмъяс тӧд вылӧ босьтӧмӧн.
5 статья. Коми Республикаын гражданалысь дзоньвидзалун видзан гӧгӧртасын Коми Республикаса Веськӧдлан котырлӧн  уджмогъяс

1. Коми Республикаын гражданалысь дзоньвидзалун видзан гӧгӧртасын Коми Республикаса Веськӧдлан котырлӧн уджмогъяс:

1) примитны Коми Республикалысь нормативнӧй инӧда актъяс гражданалысь дзоньвидзалун видзан юкӧнын,   санитарно-эпидемиологическӧй бур олӧм кутан юкӧнын;

2) дорйыны мортлысь да гражданинлысь инӧдъяс йӧзлысь дзоньвидзалун видзан юкӧнын;

3) лӧсьӧдны, вынсьӧдны да збыльмӧдны уджтасъяс йӧзлысь дзоньвидзалун видзан юкӧнын;

4) лӧсьӧдны, вынсьӧдны да збыльмӧдны гражданалы медицина отсӧг дон босьттӧг сетӧмын канму гарантияяслысь мутасса уджтас, кытчӧ пырӧ медицинскӧя быть страхуйтан мутас уджтас;

5) котыртны медицинскӧя быть страхуйтан мутас уджтас лӧсьӧдӧм кузя комиссия;
6) котыртны Коми Республикаса олысьяслы медводдза медико-санитарнӧй отсӧг, торъя отсӧг, сы лыдын высокотехнологичнӧй, медицина отсӧг, регыдъя отсӧг да паллиативнӧй медицина отсӧг Коми Республикаса медицина организацияясын;

7) лӧсьӧдны Россия Федерацияса оланпастэчасӧн индӧм компетенцияын медицина отсӧг сӧвмӧдӧм вылӧ да гражданалысь сы дорӧ сибаланлунсӧ котыртӧм вылӧ условиеяс;

8) тайӧ юкӧнса 6 да 13 пунктъяс серти медицина отсӧг сетігӧн котыртны удж, медым дон босьттӧг могмӧдны доноръяслӧн вирӧн да (либӧ) компонентъясӧн, а сідзжӧ лекарство препаратъясӧн, торъя бурдӧдан сёянӧн, медицина изделиеясӧн, дезинфекция, дезинсекция да дератизация средствоясӧн;

9) котыртны Коми Республика мутасын олысь гражданаӧс висьӧмъясысь ӧлӧдӧм кузя да дзоньвидза оласног артмӧдӧм кузя мероприятиеяс;

10) котыртны дезинфекция, дезинсекция да дератизация мероприятиеяс, а сідзжӧ санитарно-противоэпидемическӧй (ӧлӧдана) мероприятиеяс Россия Федерацияса оланпастэчас серти;

11) могмӧдны гражданаӧс лекарство препаратъясӧн, медым бурдӧдны висьӧмъясысь, кутшӧмъясӧс пыртӧма олӧмлы грӧзитан да хроническӧй водзӧ омӧльтчан шоч (орфаннӧй) висьӧмъяс лыддьӧгӧ, кор гражданинлӧн олан дырыс чинӧ либӧ сійӧ лоӧ вермытӧмӧн, мый артыштӧма  «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 44 статьяса 3 юкӧнӧн;

12) веськӧдлыны йӧзлысь дзоньвидзалун видзан юкӧнын Коми Республикаса олӧмӧ пӧртысь власьт органъяслӧн, государственнӧй, муниципальнӧй да йӧзлысь дзоньвидзалун видзан   аспом система субъектъяслӧн  уджӧн Коми Республика мутасын;

13) збыльмӧдны мероприятиеяс, мыйясӧс веськӧдӧма йӧзлысь олӧм мездӧм вылӧ да йӧзлысь дзоньвидзалун видзӧм вылӧ виччысьтӧг лоӧмторъяс дырйи,  виччысьтӧг лоӧмторъяслысь медико-санитарнӧй колясъяс бырӧдӧм вылӧ,  юӧртны олысьяслы виччысьтӧг лоӧмторъяс артманінын медико-санитарнӧй серпас йылысь да примитан мераяс йылысь;

14) юӧртны Коми Республикаын олысьяслы, сы лыдын йӧзӧс юӧртан средствояс пыр, социальнӧй тӧдчанлуна висьӧмъяс паськавны верманлун йылысь да висьӧмъяс йылысь, кодъяс вермасны лоны Коми Республика мутасын ӧпаснӧйӧн гӧгӧрын олысьяслы, мый вӧчсьӧ быд вося статистическӧй лыдпасъяс подув вылын, а сідзжӧ юӧртны эпидемия грӧзитӧм йылысь да лоӧм йылысь;

15) лӧсьӧдны содтӧд гарантияяс медицина  отсӧг сетӧм кузя  йӧзлы, кодъяс нёрпалӧны социальнӧй тӧдчанлуна висьӧмӧн да висьӧмӧн, кутшӧм ӧпаснӧй  гӧгӧрса йӧзлы, да индӧм йӧзӧс лекарство препаратъясӧн могмӧдӧм кузя;

16) лӧсьӧдны содтӧд гарантияяс  медицинаын уджалысьяслы да фармацевтическӧй уджалысьяслы Коми Республикаса республиканскӧй сьӧмкудйысь сьӧмкудса ассигнованиеяс тшӧт весьтӧ;

17) урчитны случайяс да пӧрадок, медым сетны медводдза медико-санитарнӧй отсӧг  да торъя медицина отсӧг медицина организацияясса медицинаын уджалысьясӧн  татшӧм медицина организацияясысь бокын, а сідзжӧ мукӧд медицина организацияын;

18) аслас уджмогъяс серти лӧсьӧдны да сӧвмӧдны медицина организацияяс, кодъяс сетӧны медицина отсӧгсӧ челядьлы, сійӧс тӧд вылӧ босьтӧмӧн, мый  колӧ лӧсьӧдны бур условиеяс челядьлы сэні олӧм вылӧ, сы лыдын вермытӧм челядьлы, да мед вӧлі позянлун накӧд тшӧтш лоны бать-мамлы, а сідзжӧ мед вӧлі социальнӧй инфраструктура, мый веськӧдӧма челядьӧс котырӧн шойччӧдӧм вылӧ, челядьлысь дзоньвидзалун бурмӧдӧм да ёнмӧдӧм вылӧ;

19) нуӧдны федеральнӧй регистрлысь дінмуса сегмент, мый артыштӧма «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 44 статьяса 4 юкӧнӧн, да ас кадӧ сетны сэтысь юӧръяс  Россия Федерацияса Веськӧдлан котырӧн урчитӧм пӧрадок серти федеральнӧй олӧмӧ пӧртысь власьтлӧн уполномочитӧм органӧ;

20) индыны условиеяс, кыдзи тыр арлыдтӧмъяслы вӧчны медицина осмотр, сы лыдын велӧдчан учреждениеясӧ пыригӧн да сэні велӧдчигӧн, физическӧй культура да спорт занятиеяс дырйи, диспансеризация дырйи, диспансернӧй наблюдение дырйи, медицинскӧй реабилитация дырйи, медицина отсӧг сетігӧн, сы лыдын велӧдчан учреждениеясын велӧдчигӧн да быдмигӧн, а сідзжӧ индыны пӧрадок да условиеяс, кыдзи тыр арлыдтӧмъяслы сетны медицина консультация уджсикасӧ сгӧдитчанлун тӧдмалӧм могысь дон босьттӧг;

21) индыны условиеяс, кыдзи видзны йӧзлысь дзоньвидзалун видзан канму  да   муниципальнӧй системаса медицина организацияясын бать-мамтӧм, бать-мам дӧзьӧртӧг кольӧм челядьӧс, пикӧ воӧм челядьӧс налы нёль арӧс тыртӧдз бӧръясӧ пыртӧмӧн;

22) индӧм компетенцияын нуӧдны  йӧзлысь дзоньвидзалун видзан юкӧнын юӧр системаса операторлысь удж;

23) мынтыны страхӧвӧй взнос уджавтӧм йӧзӧс медицинскӧя быть страхуйтӧм вылӧ;

24) пыртны да дугӧдны Коми Республика мутасын дзескӧдан мероприятиеяс (карантин) медыджыд канму санитарнӧй врачьяслӧн да найӧс вежысьяслӧн вӧзйӧмъяс, предписаниеяс подув вылын;

25) участвуйтны Коми Республикалӧн социально-гигиеническӧй мониторинг нуӧдӧмын;

26) нуӧдны  олысьясӧс гигиеническӧя велӧдӧм кузя, дзоньвидза оласног паськӧдӧм кузя  мераяс; 

27) збыльмӧдны поствакцинальнӧй сьӧктӧдӧмъяс бӧрын канмусянь ӧтчыдысь сетан пособиеяс да быдтӧлысся компенсацияяс мынтӧм кузя гражданалысь социальнӧй отсӧг вылӧ инӧдъяс; 

28) вӧчны мукӧд уджмог, мый федеральнӧй оланпастэчас да Коми Республикаса оланпастэчас серти пыртӧма олӧмӧ пӧртысь власьт органъяслӧн веськӧдлӧм улӧ.
   2. Коми Республикаса Веськӧдлан котырлысь  Коми Республикаын гражданалысь дзоньвидзалун видзан юкӧнын уджмогъяссӧ, мый индӧма тайӧ статьяса 1 юкӧнын,   збыльмӧдӧ Коми Республикаса Веськӧдлан котыр ас кежысь либӧ Коми Республикаса олӧмӧ пӧртысь власьтлӧн уполномочитӧм органъяс пыр.».
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь да сылӧн выныс паськалӧ правоотношениеяс вылӧ, кутшӧмъяс артмисны 2012 вося тӧвшӧр тӧлысь 1 лунсянь.

Коми Республикаса Веськӧдлан котырлы  лӧсьӧдны ассьыс нормативнӧй инӧда актъяссӧ тайӧ Оланпас серти, примитны нормативнӧй инӧда актъяс, кутшӧмъяс сетасны позянлун збыльмӧдны тайӧ Оланпассӧ.

Коми Республикаса Юралысь                                                                В.М.Гайзер

Сыктывкар

2012 вося урасьӧм тӧлысь 27 лун

